
Հայաստանի Հանրապետության կառավարության և Եվրոպական Հանձնաժողովի միջև «Միջուկային ոլորտը կարգավորող հայաստանյան մարմնի (ՄԿՀՄ) ինստիտուցիոնալ զարգացում» ծրագրի ֆինանսավորման համաձայնագրի ստորագրման նպատակահարմարության մասին

Հայաստանի Հանրապետության կառավարության և Եվրոպական Հանձնաժողովի միջև նախատեսվում է կնքել «Միջուկային ոլորտը կարգավորող հայաստանյան մարմնի (ՄԿՀՄ) ինստիտուցիոնալ զարգացում» ծրագրի ֆինանսավորման համաձայնագիրը:

Ծրագրի ընդհանուր արժեքը գնահատվում է 1 մլն եվրո:
Հայաստանի Հանրապետության կողմից ծրագրի իրականացման համար որևէ ֆինանսական ներդրում չի կատարվի:
Համաձայնագրի իրականացման ժամանակահատվածը կմեկնարկի ֆինանսավորման համաձայնագրի ուժի մեջ մտնելու պահից և կավարտվի նշված օրվանից 96 ամիս անց:

Այս ծրագիրը նպատակ ունի օժանդակություն ցուցաբերել Հայաստանում արդյունավետ միջուկային անվտանգության մշակույթի խթանմանը` Միջուկային անվտանգության մասին կոնվենցիայի պահանջներին համապատասխան: 

Այն նպատակ ունի նաև աջակցել Միջուկային ոլորտը կարգավորող հայաստանյան մարմնին (ՄԿՀՄ)` ՀՀ կառավարությանն առընթեր Միջուկային անվտանգության կարգավորման պետական կոմիտեին, ինստիտուցիոնալ զարգացմանն ուղղված աշխատանքներում, ինչպես նաև աշխատած միջուկային վառելիքի, շահագործման դադարեցման և միջուկային թափոնների կառավարման ռազմավարությունների մշակման և իրականացման գործում:  
Ելնելով վերոգրյալից` ՀՀ էկոնոմիկայի նախարարությունը նպատակահարմար է գտնում hամաձայնագրի ստորագրումը:

ՀՀ ԷԿՈՆՈՄԻԿԱՅԻ ՆԱԽԱՐԱՐ`            

ՏԻԳՐԱՆ ԴԱՎԹՅԱՆ
